
[᭗᭑ 71B]

᭗᭑

ᬧᭂᬢ᭄ᬭᬶᬚᬶᬮᬶᬂᬲᬯᬭᬄ᭞ᬛᬓᭀᬗᬲᬸᬦᬶᬲ᭄ᬢᬧᬢᬶᬄ᭞ᬢᬦ᭄ᬢᬳᬸᬭᬶᬗᬸᬦᬥᬶᬓ᭞ᬰᬰᬡᬦ᭄ᬧ᭠ᬢᬶᬄᬭᬶᬗᭂᬦ᭄ᬤᬶ᭞ᬢᬹᬢᬦᭂᬦᬸᬮᬄᬧᬢᬶᬄ᭞ᬓᬤᬶᬧᬰᬸᬳᬸᬮᬳᬦ᭄ᬫᬸ᭞ᬩᬗ᭄ᬕᬘᬗ᭄ᬓᬄᬘᬸᬫᬗ᭄ᬓᬄ᭞ᬩᬸᬤ᭄ᬥᬶᬳ᭠

ᬗ᭄ᬓᬭᬫᬸᬧᬢᬶᬄ᭞ᬧᬢᬶᬗ᭄ᬮᬘᬸᬄ᭞ᬗ᭄ᬕᬯᬾᬳᬭᬶᬧ᭄ᬫᬗ᭄ᬓᬶᬦ᭄ᬓ᭄ᬱᬬ᭟ᬲᬸᬫᬳᬸᬃᬲᬂᬓᬵᬮᬚᬬ᭞ᬓ᭄ᬭᭀᬥᬫᬯᬶᬗᬫᬲᭂᬗᬶᬢ᭄᭞ᬕᬥᬶᬗᬾᬫᬶᬗᬶᬲ᭄ᬫᬜᬜᬧ᭄᭞ᬢᬚᭂᬫ᭄ᬮᬦ᭄ᬥᭂᬧ᭄ᬓᬤᬶᬳᬚᬶ᭞ᬓᬸᬫ᭄ᬢᭂᬃᬯᬮᬯ

ᬦᬾᬓᬶ᭞ᬤᬾᬦ᭄ᬬᬓ᭄ᬭᭀᬥᬫᬗᬮᬶᬧᬸᬢ᭄᭞ᬫᬢᬦᬾᬫᬸᬮᬸᬫᬳᬩᬂ᭞ᬯᭀᬓ᭄ᬩ᭄ᬭᭀᬗᭀᬲ᭄ᬓ᭠ᬤᬶᬩᭂᬭᬶᬲ᭄᭞ᬮᬶᬬᬗᬶᬭᬸᬂ᭞ᬓᬤᬶᬕᬸᬯᬳᬮ᭄ᬯᬵᬦ᭄ᬪᬸᬢ᭟ᬪᬹᬧᬓᬤᬓᭀᬮᭀᬦ᭄ᬢᬓ᭞ᬭᬶᬓᬵᬮᬳ

ᬫᬗᬦ᭄ᬪᬸᬫᬶ᭞ᬢ᭄ᬳᭂᬃᬫᬗᬸᬦᬸᬲ᭄ᬘᬦ᭄ᬤ᭄ᬭᬲ᭞ᬓᬤᬶᬢᬫᬶᬢᬮᬢᬸᬕ᭄ᬦᬶ᭞ᬛᬯᬺᬓᭀᬥᬭᬚᬶᬲ᭄ᬚᬶᬲ᭄᭞ᬮᬮᬢᭂᬓ᭄ᬧᬵᬡ᭄ᬥᬯᬓᬫᬸ᭞ᬓᬶᬢᬳᬸᬮᬸᬦᬶᬂᬳᬶᬤᬶᬫ᭄ᬩ᭄ᬬ᭞ᬭᬵᬓ᭄ᬱᬲᬶᬦᬶᬘ᭄ᬙᬢᬦ᭄ᬲᬶᬧᬶ᭞ᬛᬓᭀᬗ᭠

[᭗᭒ 72A]

ᬲᬸ᭞ᬓᬬ᭄ᬯᬲᬸᬭᬸᬤ᭄ᬧᬬᬸᬳᬧ᭄ᬭᬂ᭟ᬚᬦᬶᬘ᭄ᬦᬶᬂᬧᬤᬶᬗᭂᬳᬂ᭞ᬭᬫᬾᬲᬶᬬᬢᬾᬗᬯᬶᬢᬦ᭄᭞ᬲᬂᬪᬷᬫᬫᬕᭂᬫ᭄ᬕᬤ᭞ᬕᬢᭀᬢ᭄ᬓᬘᬫᬫᬋᬗᬶᬦ᭄᭞ᬓ᭄ᬭᬹᬭᬧᬗᬫᬹᬓ᭄ᬲᬂᬓᬮᬶᬄ᭞ᬧᬢᬶᬄᬓᬵᬮᬚᬬᬓᬵᬫᬹ

ᬓ᭄᭞ᬓᬮᬫ᭄ᬢᬶᬕᬸᬮᬶᬕᬤ᭞ᬮᬕᬯᬧᬢᬶᬄᬫᬓᭂᬮᬶᬤ᭄᭞ᬗ᭄ᬯᬍᬲ᭄ᬮᬯᬸᬢ᭄᭞ᬘᬦ᭄ᬤ᭄ᬭᬲᬦᬾᬓᬢᬶᬯᬓᬂ᭟ᬫᬓᬶᬍᬲ᭄ᬲᬂᬪᬷᬫᬲᬾᬦ᭞ᬢᬦ᭄ᬧᬧ᭄ᬕᬢᬦ᭄ᬦᬶᬯᬓᬶᬦ᭄᭞ᬧᬥᬮᬕᬯᬫᬬᬸᬤ᭄ᬥ᭞ᬧᬢᬶᬄ

ᬓᬵᬮᬚᬬᬫᬶᬧᬶᬢ᭄᭞ᬫᬜᬶᬗ᭄ᬲᬾᬤᬦᬾᬦᬶᬯᬓᬶᬦ᭄᭞ᬲᬂᬪᬷᬫᬗᬯᬍᬲ᭄ᬮᬯᬸᬢ᭄᭞ᬧᬥᬫᬢᭂᬫ᭄ᬧᬸᬄᬲᬜ᭄ᬚᬢ᭞ᬮᬸᬗ᭄ᬮᬸᬂᬘᬦ᭄ᬤ᭄ᬭᬲᬲᬂᬧᬢᬶᬄ᭞ᬢᬕᭂᬮ᭄ᬢᭂᬮᬸ᭞ᬤᬦᬾᬫᬓᬶᬍᬲ᭄ᬓᬚ᭄ᬭᭀᬯ᭠

ᬦ᭄᭟ᬤᬦᬾᬗᬫ᭄ᬩᬶᬮ᭄ᬧᬦᬄᬩᬚ᭄ᬭ᭞ᬩ᭄ᬬᬸᬃᬚᬦᬶᬤᬶᬚ᭄ᬭᭀᬧᬸᬭᬷ᭞ᬧ᭄ᬭᬫᬩᬾᬮᬲᬂᬓᬓᬸᬦ᭄ᬤᬂ᭞᭠ᬤᬰᬭᬵᬚᬗᬋᬧ᭄ᬚᬦᬶ᭞ᬕᬢᭀᬢ᭄ᬓᬘᬓᬲᬶᬬᬢᬶᬦ᭄᭞ᬓᬋᬩᬸᬢ᭄ᬓᬓᬶᬢᭂᬃᬲᬵᬫ᭄ᬧᬸᬦ᭄᭞ᬳᬶᬤᬲᬫᬂᬤᬶ

